
     Tasekla : llant aṭas n tbadutin n tsekla yal yiwet ɣef wacu i treṣṣa : d ayen yeqqnen ɣef 

cbaḥa n wawal di tfulka n tẓuri tettidir deg yal timetti neɣ tezmer ad tili tettwaru s cbaḥa-agi n 

wawal i ferqen tasekla ɣef yeḍrisen nniḍen. Tasekla-agi temgared si tmetti ɣer tayeḍ. Ayen 

yellan d aseklan deg tmetti neɣ yezmer ur yettili ara deg tmetti nniḍen, tasekla tettbeddil 

almend n wadeg d wakud ayen ur nelli ara zik d aseklan yezmer ad yuɣal ɣer sdat d aseklan.  

     D asnulfu n tẓuri am nettat am lmusiqa am teklut. Dacu kan mgaradent tẓuriyin-agi imi yal 

yiwet deg-sent tessexdem allal n usnulfu i tt-yeɛnan kan nettat, tasekla d innaw i ireṣṣan ɣef 

tfulka n wawal yezmer ad yili yinnaw-agi d tira i yura, yezmer ad yili d tifulka n wawal i t-

iferqen ɣef yinnawen nniḍen am wid n tusna neɣ n tsertit neɣ n tmetti.  

  Anuɣal ɣer tsekla taqbaylit. D tin yebnan ɣef kraḍ n taggayin tamedyazt,tasrit akked d tin 

talɣiwin tiwezlanin am dɛawi, inzan, timseɛraq. Tasekla-agi tettwagmer am yegmer n uḥriq 

ɣef yifassen n unagmayen i as-tt-yekksen aɣebbar n tatut “ɣas akken amezruy n tsekla s umata 

d amɣar yeɣzen iẓuran deg tewser . d amesbaɣur n yiḍrisren, acu kan ugur it-yewten d tira. 

timawit tessekcem-d deg acḥal n leqrun tegguma ad as-tanef. Asmi i d –as-teḍleq tuɣ ifut 

lḥal.” Asmi id-yewweḍ lḥal tennulfa-d tira, deg-s lulen-d ula d ixeṭṭayen d nutni id-ijemɛen 

ayen yellan akk deg timawit rran-tt ɣer tira. Ger imezwura id-ijemɛen agerruj-agi n yiḍrisen d 

imrabḍen irumyen deg-sen DALLET , d iɛeskriyen iwakken ad xedmen anadi ɣef yeḍrisen n 

tsekla taqbaylit d acu kan iserdasen-agi ur d ruḥen ara kan akka ɣef unejmaɛ n yeḍrisen-agi, n 

tmurt n leqbayel meɛna ɣur-sen iswi d asteɛmer n tmurt ad walin amek ttidiren-t tudrin n 

leqbayel ama deg wayen yeɛnan amezruy d yidles-nsent, daɣen d usekfel n lbaḍnat n tudrin. 

Ttarun iḍrisen iḍrisen n tmedyazt d isefra yesɛan assaɣ, acku iḍrisen-agi id-ttawin ttarun-ten 

ttagaden ad ruḥen. Syen yekred Mouloud MAMMERI ijmeɛ-iten-id ɣer yiwrn udlis (poéme 

kabyle ancin) iɛawed-asen ixdem-asen tasleḍt. Ma d MOULAIRA yessufeɣ-d kan tasuqilt n 

yeḍrisen ɣer tefransist, ijmeɛ-d aṭas n tullisin aken iruḥ aceḥal d iseggasen d wamek id-leḥqen 

yimyura izzayriyen deg-sen  BEN SEDIRA 1887 netta i d amezwaru i ykecmen ɣer tseddawit 

n lzayer yesselmed tamaziɣt. S.A BOULIFA ixdem-d ungal isem-is « recuille de poéme 

kabyle» deg 1904. Syen akin umbeɛd timunen yerna-d ɣur-sen Mouloud MAMMERI 1980 d 

Mouloud FAROUN, isdawanrn-agi iswi-nsen d an di asdawan d useḥbiber ɣef tsekla-agi 

akken ur tettruhu ara, tamaziɣt zik tella kan s yimi d umezzuɣ maca tura ddeqs (aṭas) n wid 

iqedcen fell-as ama d isdawanen ama d imaswaḍen ... iwakken ad tt-id ksen si tatut ad tuɣal d 

tutlayt ad tt-lemden wa ad tt-slemden deg umaḍal merra akken qqaren “tamaziɣt deg wass ɣer 

wass, fell-as yettali wass. ”
1
   

 Deg ukatay-aki n tagara n turagt id nessuli, neɛṛeḍ ad nesbin yiwet ger talɣiwen tucbiḥin i 

tekseb tsekla tamesbaɣurt n tutlayt taqbaylit, taki d talɣa tawezlant n yinzan, i nesseqdac                          

s waṭṭas deg tmeslayt-nneɣ n yal ass, anda neṣleḍ adlis n umeskar SADAQ ƐMIRAT i wumi i 

ysemma “ Leɣrur n ṭṭmeɛ ˮ, yemmeslay-d deg-s ɣef wazal n 13 n yinzan ama d wid d-yeddem 

seg yimedyazen imeqranen n cna aqbayli yecban Ayt Mangellat, Matub Lwennas, isegza-ten-

id s telqey. 

Tabadut ɣef wungal 

Yal tutlayt i yneǧren abrid n tira di ddunit, yesfek fell-as ad tesɛu imyura ad yessalin aṭas n 

yedlisen di yal tiwsatin n tsekla ama d ammuden n tmedyazt, tullisin, ungalen…atg. Ayaki i 

wakken ad tessefti tmeslayt ger lɛamma n lɣaci, s wakka ad tefk iẓuṛan lqayen deg tmetti i 

wakken ur tt-tettun ara medden, ur tnegger ara. 

          Yenna M.A.Ṣalḥi : “Ungal d tawsit n tsekla, d aḍris ɣezzifen mačči am tullist, tin ɣur-s 

ṭṭuqten deg-s yiwudam, yern atasiwelt-ines tecbek nnig n tin n tullist. Sumata deg wungal yal 

aferdis yebna s uṭuqqet, ṭṭuqten yineḍruyen armi teḍres teḥkayt, seg tama n ugbur, ulac talast i 

wayen i ɣef yezmer ad d-yawi wungal, d acu kan yeqqen aṭas ɣer tillawt d wayen i tettidir 

tmetti ˮ
2
.  

          Ma newwi-d awal ɣef wungal aqbayli, ad naf d akken deg yiseggasen-aki ineggura, 

yuẓa ɣer zdat imi aṭas n yemyara id ikecmen deg wannar, ama d imecṭaḥ ama d imeqranen, 

labaɛda makka tekcem tmaziɣt ɣer yiɣarbazen n ddewla, daqs n yemdanen i yesnen ad arun 

tamaziɣt, am wakken diɣen aṭas i yesnen ad teɣren, ayen ara yessisehlen aṛeṣṣi n tutlayt 

taqbaylit deg tmetti, imi ungal aṭas n trekkizin n tsekla taqbaylit i ysenden ɣur-s, acku 

yessisin-d tiktiwin seg wansayen, amezruy, d tgemmi n weɣref-ines. 

        Gar imyura imenza i yebdan asezreg n wungalen deg tsekla tamaziɣt, ad naf Belɛid At 

Ɛli i yuran ungal amenzu “ Lwali n wedrar ˮ deg useggas n 1940, s yeskilen n tṛumit, syen 

stebɛen-d wiyaḍ am M.Mɛemmri, id ixelqen tira tamɛamrit, yis-s ara tettwaru tutlayt 

taqbaylit, imir stebɛen-d waṭas n yimyura am Racid Ɛellic “ Faffa ˮ 1984, Saɛid Saɛdi “ 

                                                             
1 -Said SEMMOUDI, « A$erbal uqqin », édition Imal, Tizi-Ouzou, 2023 p5-6 
2
M.A. SALHI, “ asegzawal ameẓyan n tsekla _ petit dictionnair de littératur ˮ, tizrigin LODYSSEE, 2017. 

Askuti ˮ, Nekkar Ḥmed “ Yugar ucerrig tafawet ˮ1999,  Ɛmer Mezdad “ Tagrest d wurɣu ˮ 

2002. 

         Deg wungal n Sadaq Ɛmirat “ ṭṭmeɛ yessexṣar ṭṭbeɛ ˮ, yedm-d deg-s kra n yenzan n 

teqbaylit, yesseqdec-iten deg tullisin id yugem seg tikta-is, i wakken ad yeṣṣiweḍ i yimeɣri 

izen yellan deffir n yenzan-nni, d yiwen n ttawil i ywenɛen i usegzi n yenzan s teqbaylit, seg-s 

d aḥareb ɣef yenzan iqburen, seg-s d asnarni i tsekla taqbaylit, s wakka i yeṣṣaweḍ Sadaq 

Ɛmirat ad yelqef sin yegḍaḍ s yiwet n teẓuri. 

Agzul amatu n wungal n Sadek AMIRAT “ Ṭṭmeɛ yessexṣar ṭṭbeɛ ˮ 

         Maryem tella tettidir d wergaz-is Ḥakim akked yelli-tsen Kenza di tmurt n Lmeṛṛuk, 

ɛacen-d tudert n unezgum imi ḥakim yezga d asekran terna ur ixeddem ara, seg wakken ur 

teṣbir ara, tewwi yelli-s d telwiḥin tekla ɣer tmurt n Spenyul andi tlul. Tuɣal temyussan d 

ALBARU ukkud tɛawed zwaǧ, yela d abelheddaṛ, ijebd-d di tazwara awal d yell-is kenza, deg 

yiwet temzikent anda i as-teznuz tilwiḥin i yemma-s Maryem, yella ula d netta la yeznuz 

tilwiḥin i yekla, imir i tt-yaɛreḍ ɣer tarbut n lmakla.  

       Mi tɛedda tmeɣra ibeddel, Maryem tefreḥ mačči d izli, alammi tessawel i temeddakelt-is 

ḥanan, tettzuxxu-as s wargaz i tuɣ. yuɣal asmi tɛac yid-s iban-d wudem-is aweḥci, ittes crab 

yerna isebsiyen n dexxan, iskaray imennuɣen, acḥal n tikwal i tettawin imsulta. ziɣen iswiines 

seg tazwara yella d tadrimt d timucceɛt i yeḍmeɛ deffir n zwaǧ-aki, yettawi tilwiḥin tekla 

Maryem, iznuz-itent ɣef yisem-is deg ttberna n Aldo, ɣilen medden d ayla-is, ttxelliṣent. 

       Alammi d yiwen wass i deg i as-tfaq Maryem i tkerkas-ines, ambaɛd mi as-tewwi talwaḥt 

tekla ɣer ttberna n Aldo, d acu kan yessaweḍ iqenɛ-itt. Syen akken nnulfant-d txazabiyin-is ta 

deffir ta, ziɣen isɛa yelli-s Rusa seg tmeṭṭut tamenzut, tin i tent-iɣelben maḍi tilwiḥin-nni n 

teklut i yerra yines, ziɣen n unaẓur Augoust, iɣum kan isem-is s win-ines. 

        Asmi yeɛreḍ iman-is Alvaro i wakken ad yettekki deg temzikent tagraɣlant n tẓuṛi, 

qbeln-as-id si tesqamut n tmiḍrant-aki, d acu kan Maryem tesmers-as tifxet imi i as-tekla 

yiwet n telwiḥt n iḥeffaḍen, asmi i tt-iwala mass Gustave i yellan d yiwen n uɛeggal seg 

tesqamut n usenqed terna d aneɣmas, ifḍeḥ-it-id deg yiwen uɣmis. Alvaru mi t-yeɣra innuɣ d 

mass Gustave deg tlemmast n tmeɣra i as-xedmen i temzikent-aki, alammi i at-yefḍeḥ ger 

lɣaci. Mi d-yuɣal s axxam, yeswa alammi i as-iruḥ laɛqel, yesserɣ axxam s txellalin n 

zalamiḍt, Maryem d Kenza rewlent s tkarrust si tewwurt taxeṛṛaǧit. 

        Tṛuḥ Maryem d yelli-s ɣer Haway, tebda ddunit tamaynut, mi d-terfed iman-is, tceggeɛ 

izen i Alvaro akken as-yebru, iqbel maɛni s ccarṭ, as-teklu 100 n telwiḥin, teqbel as-tent-

ceggeɛ, d acu kan tettaru isem-is fell-asent, alammi i as-d-tusa tebɣest, ad tqabel lexdayem n 

Alvaro, tɛedda-d deg tedwilt n Kimo, tenna-d akk ayen yeḍṛan deg-s, d yikiddiben n Alvaro 

warǧin nekli. Mi slan medden, uɣalen ɣunzan-t, ttwalint s yir tamuɣli. D acu kan amcum-aki 

mazal yugi ad yestaɛber, yeskaddeb-as i uneɣmas Carlos, yura mgal n wayen d-tenna Maryem 

deg uɣmis-ines. 

        Ḥala yiwet n tifrat i as-d-yeqqimen i Maryem, ad tesɛeddi-t di craɛ Honolulu, anda i 

terbeḥ ALVARO di creɛ, d acu kan netta yugu ad yestaɛref, yuɣal si tyita-nni, yeɛzel iman-is 

deg yiwen uɛecciw deg wedrar, alammi i t-yufa yiwen yessufeɣ tarwiḥt, yeǧǧa-d ciṭ n tewriqt, 

yura deg-s “ Ḍelbeɣ leɛfu ɣer sidi Rebbi, d wid meṛṛa ḍelmeɣ ˮ. 

       Maryem tɛawed zwaǧ tikelt tis krad, tunag ɣer temdint n San Francisco nettat d twacult-

inec, tɛac di liser, tkemmel tekla aṭas n telwiḥin.  

Tanekda n umsisker 

Üadeq Ɛmirat d yiwen n yilemẓi i yeɣran deg tseddawit n Mulud Mɛemmri deg Tizi-Uzzu, 

deg ugezdu n tutlayt d yedles amaziɣ, ilul ass n 3 deg waggur n yunyu, deg useggas n  1986, 

deg Tbuda, id yuzgan deg Buzgan, yessazerg-d ungal i wumi i ysemma “ Ṭṭmeɛ yessexṣaṛ 

ṭṭbeɛ ˮ deg yebrir 2023, deg tezriqin Imal, deg Tizi-Uzzu. 

      Nesḥassef mliḥ imi ur d-nufi ara aṭas n yisallen ɣef umyaru-aki, acku ur yettwassen ara 

mliḥ imi d amyaru amaynut deg wannar, ur d-yessazreg ara aṭas n yedlisen deg umecwar-ines 

n tira. 

Tamukrist 

     Tantaliyin n tutlayt tamaziɣt sumataseg Siwa alammi d tamḍiqt n wedrar n tarik rnu-d 

tigzirin tikennariyin, llant d timawiyin, qqaren-tent seg yimi ɣer tmeẓẓuɣ, ger-asent ad nebder 

tantala taqbayliti ysenden acḥal n leqrun ɣef tsekla war tira, imi ayen akk i aɣ-d-yewwḍen n  

yeḍṛisen n tsekla tamensayt ama d talɣiwin tiɣezfanin yecban timucuha, tumgisin, tidyanin 

yeḍṛan, isefra…atg, neɣ d talɣiwin tiwezlanin am  temseɛreq(tiqennaẓ) neɣ inzan, wwḍen-aɣ-

d s wallus d usmuzget. 

      Azal ameqran n tewsatin n tsekla taqbaylit taqburt i yettwattun acku urɛad d-nunnet tira 

deg tallit-nsent, s kra amɣar ara yemten deg tudrin n leqbayel d tamkarḍit ara ineqsen seg 

yigarrujen n tjaddit, i yṛuḥen n wammudenn yisefra, timeɛɛayin d teqṣiḍin n ddin…atg, mačči 

d izli.  Asmi d-tennulfa tira s yeskilen n tlatinit, id yesnulfa Dda Lmulud At Mɛemmer, yuɣ 

lḥal aṭas n yeḍṛisen n timawit i yejlan, acḥal i yhemjen sitsekla taqbaylitd ayen ur tqeṭɛeḍ s 

leḥsab, xas akken llan wid i d-yessaseklen n yinagmayen seg yeḍṛisen-aki, maca drus maḍi, d 

tizinzert deg yilel. 

Deg tezrawt-aki-nneɣ newwi-d awal s tehri ɣef yiwet tewsit n tsekla tamensayt i wumi neqqar 

inzan neɣ lemtul, ineggura-a d lemɛun id yettefɣen seg tikta n yal yiwen yesɛan aswir di 

tmusni n ddunit aladɣa iɛewwajen neɣ iḥeddaden n wawal. Inzan sɛan assaɣ srid akked 

tmeddurt n tsutiwin acku yal tadyant ara iḍṛun deg tudrin, banen-t-d nnig tiyaḍ, ttawin-tent 

medden d lemtel, syen wa iqqar-iten i wayeḍ alammi tṛeṣṣa di cfawa, am wakken llan yenzan 

i tettarfad tmetti seg yimedyazen imeqranen yecban SI Muḥ U Mḥend, Yusef U Qasi…atg, d 

lecyax n ṭṭaṛiqat yecban ṭṭaṛiqa taṛeḥmanit d ṭṭaṛiqa taṣufit am Ccix Muḥend U Lḥusin, Ccix 

Aḥeddad, Ccix Ɛebderreḥman Buqebrin…atg.Ayen i aɣ-yeǧǧan ad n-nadi deg yiẓuṛan n yinzi, 

ansi id-yekka ? d acu id anamek-ines ? amek id yettili wefran-is deg tmetti ? 

Turdiwin 

     Inzan d talɣiwintiwezzlanin 

Inzan ttawin-tt-id kkan deg iḍ 

Lemtul ;lmaԐna ;awal ;tamԐayt ;d awalen i-zemren ad ilin d i numak yettabaԐen ɣer yiwet n 

tewsit . 

Afran n usentel 

     Sebba i aɣ-yeǧǧan ad nefren asentel-aki d lqella n tezrawin id yellan ɣef ṣṣenf-aki n 

talɣiwin tiwezlanin yecban inzan, xas wamma aṭas id igemren ammuden seg-sen, maɛni ulac 

win i ynudan ɣef wamek id ttwabnan d wamek id ttilin di tmetti-nneɣ. 

      Tin yernan ɣur-s ṣṣenf-aki n talɣa tawezlant d tin i yeṭṭuqten mliḥ deg tmeslayt-nneɣ 

nukkni s leqbayel, nezmer ad nini d akken ulac ass i deg ara nedder nebla ma nesseqdec 

xarsum yiwen yenzi acku yis-sen i nuɣ tannumi n ttmeslay . 

Tasenarrayt n leqdic 

      Deg tezrawt-aki id nessuli ɣef yenzan, nesseqdec adlis n tmaziɣt “ Leɣrur n ṭṭmeɛ ˮ(ṭṭmeɛ 

yessexṣaṛ ṭṭbaɛ), i yura umeskar Sadaq Ɛmirat(Sadaq Ɛli), anda id yegmer tayemmust n 

yinzan, id ǧǧan lejdud d wid d-nnan imedyazen imeqranen n teqbaylit yecban Ayt 

MANGELLAT, Maɛtub Lwennas…atg. 

      Nexdem taṣlaḍt s tehri i yinzan id nufa deg udlis-aki n Sadaq, anda id nessegzi anamek n 

yal inzi, talɣa d twuri i yesɛa, d umgared yellan ger-as d yinnan, lemtul aked lemɛun, nerra-d  

diɣen ɣef yisestanen id nefka deg tmukrist n tezrawt-aki. 

      Am wakken neddem-d kra n tbaduyin i yerzan asentel-aki-nneɣ seg yedlisen n 

yimusnawen n tutlayt tamaziɣt am Mulud Mɛemmri, M΄ḥemmed Ǧellawi, Yussef Nasib. 

Neddem-d diɣen kra n tmusniwin seg yikatayen n tagara n turagt n kra n yinelmaden, i 

yxedmen taslaḍt i yenzan uqbel-nneɣ am Ɛegga Nabila d Mareq Nasima.  

Mebla ma nettu aseqdec n ttawilat atraren yecban: Google, Facebook d Youtub, i aɣ-

yessasehlen aggaḍ ɣer kra n tmusniwin, s wakka i n-ṣṣaweḍ ad nessali tazrawt-aki i yellan d 

timiqit seg ugarruj aseklan n tutlayt taqbaylit wessiɛen.  

Awalen igejdanen  

1/ inzi : d tawsit n tsekla timawit, talɣa-ines d tawezlant. Yezmer ad yili inzi d tafyirt neɣ d 

kra n tefyar 

Imedyaten 

  -Ṭṭmeɛ yessexṣar ṭṭbeɛ.  

  - Tiɣilt yekfan ad ttban tayeḍ. 

  - Lhem ur d-nusi d abrid ur d-yufi.  

  - Lehna tettili-d ur d-tkečem. 

  - Ula d agrireb s leslaḥ. 

  - Adrim ixeddmen abrid di lebḥar. 

  - Win yebɣan lehna, ur yufi later-is, win it t-yessan d ayla, ur yeẓri azal-is. 

  - Lehna teɣleb leɣla. 

  - Iḍudan ur ɛdilen ara ɛdilen ara, ula d imdanen akkeni . 

2/ Timawit : D tutlayt tamsislant war tira, ṣṣawaḍent-tt tsutiwin i tiyaḍ s yimi ɣer tmeẓẓuɣt, “ 

Yenna fell-as umusnaw PAUL ZUMTHOR i yqedcen aṭas ɣef tsekla timawit d akken tebḍa 

ɣef krad n leṣnaf : 

a/ Timawit tamsarit (taḥerfit) : D ayen id yettruḥun seg yimi ɣer umeẓẓuɣ, d tagnit andi ulac 

assaɣ ger tira d timawit. 

b/ Timawit ixelḍen akked tira (mixt) : D tagnit i deg teleḥḥu timawit akken tella deg-s tira, 

anda nezmer ad naf iḍṛisen n timawit ttwarun am tmacahut. 

c/ Timawit tatiknuluǧit : D tawil id yennulfan s waṭas di tallit-nneɣ, deg-s ssexdamen allalen 

itiknuluǧiyen yecban tasfift, radyu, tiliẓṛi…atg ˮ
1
. 

3/ Tasekla
2
 

   D ayen yeqnen ɣef cbaḥa n wawal di tfulka, d taẓuri tettidir deg yal timetti, neɣ tezmer ad 

tili tettwaru s cbaḥa-agi n wawal iferqen tasekla ɣef yeḍrisen nniḍen. Tasekla-agi temgarad si 

tmetti ɣer tayeḍ. 
 

        

 

 

 

 

 

 

 

 

 

 

 

                                                             
1 M.A SALHI , “ kra n tsura i tɣuri n tsekla ” , Edition Enag, alger,2011 P 12 
2  Ibid 

Tabadut n yenzan 

      Inzan neɣ lemtul neɣ innan, kul wa amek i asen-iqqar,xas ismawen ṭṭuqten, anamek d 

yiwen. Inzi d yiwet n tewsit ger tewsatin n tsekla timawit tamensayt, talɣa-ines tettili d 

tawezlant, maḥsub ur meqret ara am tmucuha, tamedyazt, tullisin…atg. Yezmer ad yas yinzi 

ɣef yiwet n tefyirt neɣ ugar deg umedya : 

- Anef i lhem ad yesseknef 

- Sfer beṛṛiq, ur neǧǧi amḍiq 

- Anda-akken i ḍemɛeɣ tafat  

 I yufiɣ lehwa, tekkat 

 am wakken yezmer ad yili d tamedyazt neɣ d adiwni : 

              -  A wi yeddan d win i t-yifen 

                 Ad t-yettɛanad, ad t-yaweḍ 

                 Wamma win wukkud nemsawa 

                 Ula wi yrefden wayeḍ 

                - Ssiwleɣ i wayla n medden, ur d-yerri ara 

                   Ssiwleɣ i wayla-w, yerra-d : Anɛam 

      Deg teqbaylit n yal ass, nesseqdac inzan deg tmeslayt-nneɣ bla ceḥḥa acku inzi d yiwet 

talɣa i yesseqraben anamek neɣ tugna id yettasen deg wallaɣ ɣer wiyaḍ s ttawil n tesrit,Yenna 

M.Mɛemmri deg wawal-is : “ Inzi yeskanay-d ayen ttxemmimen yemdanen, ssenfalayen-d 

tikta nsen di kra n wawalen, neɣ d tanfalit id yemmalen tudert n yemdanen, tettas-d s 

tugniwin, yezmer d aɣen ad yili d awal yesɛan azal, yuklal ad yeqqim deg wallaɣ n yemdanen 

am wakken i yezmer ad yili d affir neɣ d sin yefyar, yettwasnen deg usefru n walbaɛḍ, uɣalen 

d inzi ˮ
1
. 

D acu kan aṭas i aɣ-ijlan seg-sen, ṛuḥen am waman di ssfeq, urɛad i ten-neswi, tecrew-iten 

tatut akken d ileqqaqen, urɛad tteddacen deg yilsawen, ayen akka i aɣ-d-yeqqimen d rus maḍi 

seg twinas n yenzan i aɣ-yejlan. Inzan d tiktiwin n yimusnawen i yeɣran di ttjaṛib n ddunit, 

yal mi ara ad ssalin awal, tettarfad-it tmetti nsen, wa yettɛawad-it i wayeḍ, iles yettak-it i 

                                                             
1
N.Aggad, N.Mareq, Z.Zayed,  akatay n tagara n turagt “ Taṣlaḍt taseklant n yenzan n temnaḍt n At Meɛɛucˮ, 

2013-2014, aseb19. 

wayeḍ, alammi yṛeṣṣa deg tkatut n weɣref, “ Yusef Nasib ixdem tazrawt ɣef yenzan n 

teqbaylit, yettwali akk talɣiwin tiwezlanin ama deg tesrit neɣ deg tmedyazt, kkant-d si timawit 

n yemdanen, agbur nsent d tamusni n yiɣarfan ˮ
1
. 

Akka id yenna YUSEF NASIB deg wawal-is : “ Inzi d awal awezlan iweznen, keffun-t tefyar-

is s tmeɣrut, tikwal ttasent-d d tusridin… Inzi yefruri-d seg tirmit n tudert yesɛan lmaɛani n 

yiɣerfan wessiɛen ˮ
2
. 

       Nesseqdac di tutlayt taqbaylit inzan i wesnerni n tiḥerci d ttrebga, imi ayen akk d-ttɛawad 

tmetti deg ususru-ines alammi i yesɛa azal d ameqran, tikwal inzi ittawi-d daxel-is timusniwin 

d ttjarib dren wiyaḍ, am wakken tikwal i yseɛɛu izen ara izuzer deg wallaɣen am uwelleh, 

aseḥbiber d ttewṣayat n yimusnawen i lɛamma n yemdanen, tikwal nniḍen inzan ttṛuḥun-d d 

lemɛun yessakayen wid yeṭsen, d asduqes neɣ d asefriwes i wallaɣen urɛan yeṭṭuṛcen.  

Gar tanfaliyin id nnan imyura n tmura n leǧnas ɣef yinzi ad naf : 

- J.Demoujin
3
 : “ Inzi d tidet id teslal tirmit deg yirebbi n tmusni, yezdin igrawen di tmetti, 

yettas-d s yiwet talɣa, yebnan ɣef tefyar wezzilen, yesɛan talqayt deg yinumak d lmeɛani ˮ. 

- H.Elmoudjahid
4
 yenna-d si tama-is : “ Inzi amaziɣ ur ixulef ara inzan yellan deg yidlisen n 

yigduden nniḍen di ddunit, ama seg tama n tseddaṛin d talɣa neɣ seg tama n yinumak d 

twuriwin ˮ. 

- F.J.Abela
5
 : “ Inzan d wid id yemmalen tudert n tmura d wazalen nsent, d nutni i yebnan lsas 

amenzu, mi akken tella tmusni tleḥḥu s timawit seg ubabat  ɣer tyemmat. 

Amgired yellan ger yinzan, innan, lemɛun d lemtul 

       Aṭas n yemdanen i yettɣilin ukkuz-aki (4) n tewsatin d yiwen unamek i sɛant, acku mi 

ten-ttarfaden deg timawit seg yimi ɣer umeẓẓuɣ, xelḍent, imi ulac tizrawin ara atent-

yessemgiriden. Deg tanfaliyin-aki id iteddun ad n-ssegzi yal tawsit s unamek-ines, d umgired 

yellan ger ta d tayeḍ : 

                                                             
1
N.Aggad,N. Mareq, Z.Zayed,  akatay n tagara n turagt Master “ Taṣlaḍt taseklant n yenzan n temnaḍt n At 

Meɛɛuc ˮ, 2013-2014, aseb19. 
2
Y.Nasib, “ Proverbes et diction Kabyle ˮ, éd.Andalouses, Alger, P.22. 

3
J.Demoujin,“ Dictionnaire des litteratures ˮ, éd.La rousse, Paris, T2 , P.1305. 

4
H.Elmoudjahid, “ Dictionnaire de la langue française ˮ, éd.La rousse, Bordas, 1998, P.833. 

5F.J.Abela, “ Proverbes populaires du libban sud ˮ, T2, éd.Maisonneuve la rousse, Paris, 
1981. 



Ixef amezwaru :   Tasakant tamezruyant n tsekla d yenzan 

 

 

17 

1/ Inzi : Awal inzi neɣ inzan yekka-d seg tantala n tmahaqt (Tatergit), akken i t-id-yenna 

ḤADADU : “ Inzi yekka-d seg tetargit < Anhi> asget-ines < Inhan> ˮ
1
. 

    Inzi d tawsit wezzilen, ttalsen-t-id yemdanen seg zzik, maɛni ur yeẓṛi ḥed n witilan, 

refdent-id seg lejdud imenza, inzan sɛan tameɣrut d wanya, anamek nsen yeffer, ur d-yettban 

ara, iswi-ines d awelleh, ṭaqa n yenzan beddun s wawalen n usezwer : Akken qqaren neɣ 

akken id-nnan imezwura. ɣef laḥsab n wayen id yenna M.A.Ḥadadu : “ Inzi ur neẓṛi melmi-t, 

ur neẓṛi wi t-id-yennan i tikelt tamezwarut, yedder s timawit, tasuta tettak-it i tayeḍ, yeshel ad 

yecfu fell-as wemdan acku ttasen-d amzun  d asefru amecṭuḥ, yesɛa anya d tmeɣrut ˮ
2
. 

2/ Innan : D tawsit tawezlant n tsekla, ẓṛan yemdanen anwi i ten-id-yennan, yezmer d 

imusnawen,d lecyax n ṭṭaṛqat, d yimedyazen neɣ d imdanen yettwasnen yecban Ccix Muḥend 

U Lḥusin, SI Muḥ U Mḥend, Yusef U Qasi, Lbacir Amellaḥ…atg. 

3/ lemtul : D awal d-yettwasudmen seg uẓaṛ n umyag “ mtel ˮ, yekka-d seg tulayt n taɛrabt, 

neqqar deg teqbaylit “ yefka-d lemtel ˮ, maḥsub yefka-d tanfalit i as-ittemcabin, ara d-

yesqarben anamek neɣ tugna i win as-yeslen. 

4/ lemɛun : D awal ajenṭaḍ id yekkan seg tutlayt taɛrabt “ Al maɛna ˮ neɣ s teqbaylit “ 

Anamek ˮ, yettas-d s talɣa tufḍiḥt, maḥsub izen illan deg-s iban i yimesli, ur yettwadreg ara. 

Azal yesɛa inzi di tmetti taqbaylit 

         Talɣiwin tiwezlanin n tsekla taqbaylit tamensayt sɛant azal am nutenti am talɣiwin 

tiɣezfanin ger-asent inzi, deg tazwara inzan d ifyar i yrennun cbaḥa i tutlayt taqbylit, am 

wakken yessishil asiweḍ n yiznan ger yemdanen imi yis-s i nessawaḍ tiktiwin-nneɣ akken 

yebɣu mcubbakent deg wallaɣ s talɣa fessusen tusridt, i wakken aɣ-fahmen wiyaḍ akken 

iwata lḥal, mebla ma nezzi deg wawal. 

        Tin yernan ɣur-s, ittak lqima i bab-is acku mačči menwala i yesseqdacen inzan deg 

tmeslayt nsen, win i yesseqdacen inzan d amdan i ykesben aswir deg tmusni ama s leqraya n 

ddunit neɣ tin n uɣerbaz, mačči aṭas i yzemren ad ssiwḍen iznan n tiktiwin nsen s tugniwin 

timsislanin i yfessusen, ɣef waya i nettaf s ṭaqa d imdanen i ymeqren di leɛmeṛ, i yesseqdacen 

inzan s waṭas am imɣaren d temɣarin, d wid yesɛan ammud ameqran di ttjaṛib n ddunit, i 

yesɛeddan ddaqs n ineḍṛuyen deg tmeddurt nsen, i yleḥqen s aswir-aki n umeslay s lemɛun d 

                                                             
1
M.A.HADDADOU, “ Introduction à la litteratiure bérbére ˮ, éd.HCA, S1, 2009, P.43. 

2
Idem 

lemtul. Si zzik n zzik ɣer leqbayel, amdan i yrefden amur ameqran n tsekla timawit, ttqadarent 

lɣaci, ttrebbin-as ccan. 

       Si tama nniḍen inzan snernayen tamusni d tḥeṛci aladɣa deg warrac imecṭaḥ, imi tugniwin 

n uɣanib i sseqdacen deg-sen, yettfakkan s temseɣrut d wanya, jebden-d lwelha n win i asen-

islen, yettɛawan amdan ad yessugen izen-nni n yenzan deg wallaɣ-is am wakken d tamacahut, 

s wakka i yesnernay tamḍiqt n ussugen deg wallaɣen. 

       Tikwal s yenzan i nessawaḍ ad nqenneɛ wiyaḍ s tiktiwin-nneɣ, imi inzan waḥd nsen d 

ifukal i yettṛeṣṣin iznan n ususru deg wallaɣen n wid i aɣ-d-yezzin. Lemtul ur yeḥbis ara iswi 

nsen kan daki, imi ttṛebbin tisutiwin, ttwellihen wid yefɣen i webrid i wakken ad uɣalen s 

abrid, ssakayen wid yeṭsen, ttṛeṣṣin tutlayt tayemmat deg tmetti, sselmaden imeẓyanen ttjaṛib 

n yimeqranen, ttweṣṣin…art. Inzan meɛnen i yal taswiɛt i yal tallit seg ara d-iɛeddi wemdan, 

ad ten-yaf am weḥbib amwannes di tsergal d ttemṣeḥṣal n tudert, wi i yeḥṣan, izmer d inzi ara 

tafeḍ d amsukkes seg wugur yiwen wass. 

Ansi id yettek inzi ? 

Talɣa-aki tawezlant n tsekla tamensayt, tettefrurux-d deg tmetti, seg tudart n yal ass n 

yemdanen, mi ara d-teḍṛu tedyant neɣ ad slen medden i wawal iǧahden n wabɛaḍ n 

yimusnawen ama d ṭamen n taddart neɣ d amedyaz neɣ d imjaṛṛeb, ttalqaḍen-t-id seg-sen, 

ttɛawaden-as allus, alammi iṛeṣṣa di tkatut n tmetti, syen ad yeqqim d inzi lǧil yettak-it i 

wayeḍ, ger taɛwinin ansi d-ttagmen medden inzan-aki, ad naf wigi id iteddun : 

1/ Inzan d-yettwasudmen seg tmucuha 

          Tamacahut s timmad-is tezmer ad tuɣal d inzi, ticki yella usentel-ines lqay, neɣ 

tineḍṛuyin-ines ttakent anzi ɣer tid d-iḍeṛṛun deg tillawt, imdanen ttaddamen-tt-id deg 

umeslay nsen n yal ass , kkaten-tt d lmaɛna deg tmeddurt nsen. Deg tsekla taqbaylit i yellan d 

tamesbaɣurt deg tewsit-aki taɣezfant n tmucuha, aṭas deg-sen i yuqlen d inzan. 

AM 

                   Ma tbeddeḍ medden-akk yin-k, ma teɣliḍ ḥed ur k-yessin
1 

       Yella yiwen ugellil, yettidir deg yiwen lɛarc, argaz-aki ččan-as iɣerdayen leḥzam n 

weglim yettages, ihi yeɛna tajmiɛt i wakken ad t-ɛawnen ad yaɣ wayeḍ, bdan la ttaḍṣan fell-

as, ur tuminen ara, nnan-as :“ Si melmi aka tetten iɣerdayen aglim, waṛǧin d-yeḍṛi wayaˮ. 

                                                             
1
S.SAMOUDI, op.cit, p51 

         Aẓawali seg yimi i as-teḍṛa tedyant-aki, yeffeɣ taddart n ccum, yefka laɛtab i yiɣallen-is, 

almi yuɣal d amesbaɣur, syen yuɣal-d ɣer lɛerc-nni-ines. Yiwen wass di tejmaɛt yebra-d i 

wawal yenna-asen i wid iḥeḍṛen :“ Ččan-as iɣerdayen agges n lfeṭṭa i tmeṭṭut-iwˮ. Din din 

ddan-d d wawal-is nan-s :“ D ṣṣeḥ, tesɛiḍ lḥeq, labeɛda mi d-rnant ṭubbat-aki timeqranin, qrib 

aɣ-ččentˮ. Dɣa yerra-asen :“ Ziɣ aka i teggam, lḥeq teqnemt ɣer wedrimˮ. Seg wass-n ur 

yekcim tajmeɛt. 

2/ Inzan d-yettwasudmen seg  Tmedyazt 

Tutlayt taqbaylit i yellan d tamesbaɣurt n yeḍṛisen n tmedyazt, tesɛa aṭas n yiḥeddaden n 

wawal si leqdim n zzman, i yessefran ay irgazen d tlawin mačči d izli, nezmer ad nini d akken 

ulac tagnit neɣ leqdic seg tmeddurt n weqbayli, ur nesɛi ara ṣṣenf-ines n tmedyazt am tbuɣarin 

deg tmeɣriwin, aquli n yimeksawen, azenzi n lḥenni, icwiqen n ulqaḍ n uzemmur, aserqes n 

llufanat di dduḥ…atg, ma yili waffir neɣ ugar deg yisefra-aki id ttawin, ufraren-d ɣef wiyaḍ 

ama deg unamek neɣ lǧahd n wawal, ttuɣalen d-inzan, d acu kan inzan-aki bḍan ɣef sin, llan 

wid d-yettwadmen seg tmedyazt war ameskar, llan yinnan d-yettwadmen seg yimedyazen 

ittwasnen. 

a/ Inzan d-yettwasudmen seg tmedyazt war ameskar 

           D izan d-yettwasudmen seg tmedyazt n timmawit, d tɛawaden medden, maɛni ur ḥsin 

ara win i tt-id-yennan, maḥsub tekkad si tsekla taqbaylit tamensayt, ttɛawaden-tt-id seg yimi 

ɣer tmeẓẓuɣt, ur tettwaru ara. 

AM 

Axxam ur nesɛi tamɣart am wurti ur nesɛi tadekkart
1 

Amɛeẓbeṛ gar teslit d temɣart 

Tamɣart 

Axxam ur nesɛi tamɣart 

Am urti ur mebla tadekkart 

Tislit 

A tamɣart a mm-tfawtin 

Eǧǧ axxam i tmawlatin 

                                                             
1
D agmer seg tsekla timawit 

b/ Inzan d-yettwasudmen seg tmedyazt yettwasnen 

          D inzan id yettwaksen seg tmedyazt ẓṛan medden n waglan-tt, ansi d-tekka, snen anwi d 

bab-is, maḥsub d tamedyazt yettwuran deg yedlisen neɣ yettwaskelsen deg tesfifin n cna, 

acku ayen akk ur nettwajerred aryezmer ad yeɛre bab-is, ad d-tettun medden. 

AM 

A wi yeddan d win i t-yifen, ad yettɛanad ad t-yaweḍ
1 

A wi yeddan d win i t-yifen 

Ad yettɛanad ad t-yaweḍ 

Wamma win wukkud nemsawa 

Ula wi irefden wayeḍ 

AIT Mangellat 

c/ Inzan d-yettwasudmen seg temsaɛraq 

         Tikwal di tantala taqbaylit ula d timsaɛraq ttuɣalent d inzi, aladɣa ma d-teḥder tegnit 

uɣur tettcabi temsaɛreq, deg umedya ma tesɛu tmeṭṭut mmi-s yejhel, akken i as-texdem ad 

yettru ad tarfed s wawal : “ Refdeɣ-t, yujjaq, serseɣ-t, yujjaq, amek ara as-xedmeɣ ay 

axellaq ˮ
2
. Yuɣ lḥal taqennuzt-aki, ttawin-tt-id ɣef snesla. 

Diɣen qqaren i win i yhedren aṭas : “ Yiwen waɛrab, yeɛmer ssuq ˮ
3
. Deg tidet taki d 

timsaɛraqt id ttawin ɣef tejḍet, ma tṣarɣ ddunit s ṣṣut-is deg unebdu. 

Tagrayt 

          Deg tezwert n weḥric-aki amenzu, newwi-d awl s telqey ɣef unamek n yenzi d wazal i 

yesɛa deg tmetti taqbaylit, nenna-d d akken ṣṣenf-aki n talɣa tawezlant d yiwet n tgejdit ɣef i 

tbed tsekla taqbaylit tamensayt, ama deg tallit-nni n timawit, ama deg tallit-aki n tira. Inzi xas 

wezzil, azal-is deg tmetti meqqer imi yessishil adiwni ger yemdanen acku yesseqrab tiktiwin 

ɣer wid d-yesmaḥsisen, tin yernan ɣur-s yesseḥbibir ɣef tutlayt ur tnegger ara imi talɣiwin-aki 

tiwezlanin, yeshel atent-ḥefḍen imdanen, ayaki yettak afud i wallaɣ ad yecfu ɣef imeslayen 

iqburen i yellan deg yenzan. 

                                                             
1
L.AIT MENGUELLAT, tizlit 

2
D agmar seg tsekla timmawit 

3Idem 

         Si tama nniḍen, nessebgen-d amgared yellan gar yinzi, innan, lemɛun d lemtel acku aṭas 

i yessexlaḍen gar-asen deg timetti-nneɣ, nessegza-d yal yiwen s unamek-ines, akken iwata, 

nefka-d diɣen kra n turdiwin id nnan imusnawen n tsekla fell-asen am M.A.Ḥadaddu, 

M.A.Ṣalḥi d Ǧellawi M΄Ḥemmed…atg. 

         Tin yernan ɣur-s, nerra-d tiririt ɣef usteqsi i yceɣben yal yiwen ɣef wansi id yettek inzi ? 

neɛreḍ deg-s ad nefk ifukal iǧahden ɣef taɛwint tamenzut ansi d-ttkefkifen waman n yenzan 

ama seg tedyanin yeḍran, timucuha, tamedyazt d temsaɛraq. Di yal afukal nefka-d amedya 

neɣ ugar i wakken ad nṛeṣṣi ttbutat ɣef inadiyen-nneɣ. 

       Am wakken d aɣen d-nessebgen deg weḥric-aki, aṣeḥres-nneɣ ɣef useḥbiber ɣef ṣṣenf-aki 

n talɣiwin n tsekla, nettweṣṣi di yal tikelt imeɣriyen ad refden taɛkemt-aki n yeḍrisen n 

timawit ɣef tuyat-nsen, aten-id-gemren, aten-ssaseklen meskud akka mazal neṭṭef-d cwiya n 

lxiḍ ɣer yemɣaren id yeqqimen, uqbel aɣ-yenser kullec. 

Taṣleḍt i yinzan n wungal n Sadaq Ɛmirat “ Ṭṭmeɛ yessexṣar ṭṭbeɛ ˮ 

A) Isental i yessemṛes umeskar deg wungal-ines d ugzul nsen 

1- ṭṭmeɛ yessexṣar ṭṭbeɛ(Aseb 1)  

Mass Albaro yezweǧ akked Mariyem, yeḍmeɛ deg cbaḥa-s d lɛeqliya-s, mačči kan daya imi 

tella d tanaẓuṛt d-yessalayen tifelwin n taklut, yeḍmeɛ ad iṛebbi isem, ad yuɣal muccaɛ, mi ara 

as-yeznuz tifelwin-aki, terna ad yuɣal d amesbaɣur, ad yessekcem aṭas n yedrimen yis-sen, 

terna ad yeqqer i medden d akken leqdic-nni n teklut d ayla-s, s wakka ad imuccaɛ yisem-is. 

2- tiɣilt yekfan ad tban tayeḍ(Aseb 3) 

Mariyem teǧǧa argaz-is amezwaru, i tt-yessidren deg unezgum d lḥif, temsebra yid-s, tuɣal 

tebna tudert nniḍen akked Alvaru, tenwa ad tidir yid-s tameddurt igarzen di lɛez d lisser, ulac 

acu ara tt-ixaṣṣen, maɛni temmuger-d uguren wiyaḍ meqqer-it kter n wid n tmeddurt-is 

tamezwarut, tuɣal ad tmektay ussan iɛeddan, tendem ɣef wayen texdem i lɛemr-is, trewl-d i 

qebbaḍ n laṛwaḥ, teɣli-d di ɛezrayen. 

3- Ncallah awal-iw d lmaɛna, ssuq-iw d lfayda(Aseb 147)
 

          Yesseqdec umeskar Sadaq Ɛmirat deg  wungal-is “ Ṭṭmeɛ yessexṣar ṭṭbeɛ ˮ, i wakken 

ad gzun imeɣriyen d akken tadukli ger yemdanen akken tebɣu tili, ilaq ad tebnu ɣef lsas 

iṣeḥḥan, lekdeb d ṭṭmeɛ ur ttdumun ara di ddunit, ad yas wass i deg ad qelben ɣef bab nsen. 

Iṛuḥ yenzi-aki amzun d lewṣaya i yal win ara yedlun ɣef temsirin i yellan deffir n yenzan d-

yezwaren. 

4- Xas ad yaweḍ ɣer yigenni ad yegrurej(Aseb 6)
 

        Albaro di tazwara yella yettzuxxu s yiman-is, yettɛud tifelwin-nni d-yettawi ɣer usallay-

nni d ayla-s, maɛni tidet ur tɛeṭṭel ara mi d-tefḍeḥ i yemdanen d akken axeddim-nni n teklut d 

ayla n MARIYEM, s wakka i yuɣalen imeddukal-is d yemdanen ttwalint s yir tamuɣli imi i 

ten-yexdeɛ, yessar-d udem-is s yiselwan, alammi ɛerqent ula d lewṣayef-ines, ccah deg-s ! 

akka i tḍeṛṛu d win ikerzen s tgersa n wiyaḍ. 

5- Win yebɣan lehna, ur yufi later-is, win i tt-yesɛan d ayla, ur yeẓṛi azal-is(Aseb 4)
 

         Niqal Maryem tella tettnadi ɣef lehna i as-iṛuḥen d ḥakim, seg yimi tɛawed zwaǧ akked 

Albaro, tenwa as-d-ḍ ṣen wussan, attaf lbeɣt i wul-is, aladɣa mi yella d amsunneɣ n tfelwiyin 

n teklut am nettat, tɣil ad tyefhem mliḥ, tagara terwel i qebbaḍ n laṛwaḥ, teɣli-d deg yifassen n 

ɛeẓṛayen.   

6- Adrim ixeddem abrid di lebḥaṛ(Aseb 4)
 

 Ɣer umesḥuf-aki n Albaro yebnan ddunit-is ɣef uɛebbuḍ, yenwa deg ddunit d aṣuṛdi-kan i 

yellan, ayen  t-yeṣṣawḍen ad yaker tilwihin n teklut n Ugust d Maryem, yura-tent ɣrf yisem-

ines, yeznez-itent, iḥaṛ-d idrimen imeqranen yis-n. Rnu ɣer waya ula d ineɣmasen d jijmat  

wexxam n craɛ d yinagan n ẓẓuṛ yettaɣ-iten s yedrimen di yal tikelt ara yexdem taluft.
 

7- Lehna tif leɣna(Aseb 4) 

Seg wakken Maryem tjarreb tilufa i fedxen aqarru, i as-yeṣṣeṛwa urgaz-is amezwaru ḤAKIM 

d wergaz-is wis-sin ALVARU, tessen mliḥ azal tesɛa lehna deg tudert n wemdan, axater yal 

taɣawsa di ddunit d win-kan ur tt-nesɛi ara i as-yesnen azal. 

8- L΄ argent ne fait pas le bonheur (Adrim ur d-yettaɣ ara lehna) (Aseb 5) 

Ɣer tagara n tudert n Alvaro i yḥemlen adrim s uɛemmur, taswiɛt teqleb fell-as, imi tuɣal 

Meryem tfeḍḥ-it-id di tɣamsa, terna trebḥ-d creɛ-ines, terra-d ayla-s. Yuɣal ẓṛan-t-ak medden 

mačči d anaẓuṛ, ɛezlen-t, ula mi yemmut ulac win yeslan yis-s. 

9- Iḍudan ur ɛdilen ara, ula d imdanen akkeni(Aseb 5)
 

          Nwala deg iwudam i yesseqdec umyaru Sadaq Ɛmirat deg wungal-ines amek mgaraden 

di lɛeqliyat d wamek i tt-xemimen, ɣef waya i ylaq ad nessif ger laɣaci deg tudart imi llan 

iṭemmaɛen am Alvaro, isaɛdiyen am Meryem d Kenza, llan wid yettɛawanen am ibugatuten-

nni n wexxam n craɛ, llan wid yettkemmilen i lǧarḥ tiqqaz am ALDU…atg. 

10- Ula d agrireb s leṣlaḥ(Aseb 50)
 

Ayen-akk tesɛedda n tlufa Meryem deg tudert, ziɣ si leṣlaḥ, yeslemd-as ad tsenned-kan ɣer 

yiman-is acku seg yimi i as-tunef i Alvaro tuɣal teḍṣa-as-d ddunit, tuɣal mi d-terra tilwiḥin-is 

n teklut ɣef yisem-is, terbeḥ fell-asent.  

    11-lhem ur- dnusi d abrid ur- yufi :    

Amdan xas ur t-id rezin ara iɣalen di tazwara ,acu kan lan anda ad as d ruhen di taggara acku 

,sebah ad iker yesḥa , tameddit yekkat kulec ad yezi ɣef tikelt .ula d tudert n maryem akka d 

as teḍra ,xas aken teԐac ussan iԐawjen d urgaz-is amezwaru ;t-ttidir d Alvaro d ussan I 

barkanen. 

  12-Lehna tettili-d ur d -kčem.  

Amdan ad teɣilt uran wussan I barkanen di – twenza-nsen mi ruhen ad carqen wussan yellan 

fell-asen ad uɣalen ad as tnniḍ d daԐwussu , terza-d nneqma ad teṭṭef amḍiq n lehna din 

ditbeddal akk tudert- nsen .   

13 –Axir win I wumi ggran wussan wala I wumi zewaren      

.ttif win ara yidiren di lemiziriya d uɣilif di tazwara wala win ara t- iԐačen di taggara ,acku 

amdan di tazwara tili tefka-s tejhed xas qewan fell-as lehmum maԐna ad asen- yizemir kra ad 

t- ixddem yettwali kan deg-sen renun aken qaren “lebɣi yella maԐna leğahid ulacˮ 

 

B) iswi d yizen i yellan deffir n yenzan yesseqdec Ṣadaq Ɛmirat deg wungal-is 

1- ṭṭmeɛ yessexṣar ṭṭbeɛ 

Ur ilaq ara ad lḥun yemdanen ɣef uɛebbuḍ nsen am yezrem neɣ ad ḍemɛen di cci n wiyaḍ, 

mkul wa ad iḥelli ayen yebɣa s tidi-is d laɛtab-is. 

2- Lhem ur d-nusi, d abrid ur d-yufi 

          Ddunit tebna ɣef inemgalen, iḍ d wass, lhem d liser, leɣna d tgelelt, temlel d tebrek, 

lewḍa d tiɣilt, takessart d tsawent…atg. Ulac ayen ara idummen i lebda, ma tṣaḥ-ik-id cwiṭ n 

lehna, xas ɛas iman-ik acku ur tettdum ara, s ya ɣer da ad d-testeqsi twaɣit di lawan-is. Kullec 

yesɛa nnuba-s. 

3- Lehna teṭṭili-d ur d-tkeččem 

Acḥal d abrid ara twaliḍ lferḥ ɣer yemdanen nniḍen, ur ilaq ara ad tasmeḍ neɣ atent-ɣulleḍ, 

acku ula d kečč yeǧǧa-ak Ṛebbi amur-ik, asmi ad tt-id-mlaleṭ, ula d kečč ad walin wiyaḍ rbeḥ 

ɣur-k imiren, ma d nutni ulac ɣur-sen, ihi mkul wa ad yerǧu nnuba-s. 

4- Axir win i wumi gran wussan, wala win i wumi zwaren 

Ttif xir amdan yezwaren lḥif d tsergal deg ddunit-is, ad yelmed yis-sen timsirin, swayes ara 

yqabel tid n uzekka imi as-d-asent fessusit di tagara, seg wakken tent-iwulef, rnu ɣur-s lhan 

lehmum a tent-tesɛeddiḍ di temẓi, mi tesɛiḍ tazmert, wala di temɣar acku ulamek i asen-

tekreḍ ma tiliḍ d amɣar, teǧǧa-k tezmert. 

5- tiɣilt yekfan ad tban tayeḍ 

       Ddunit d annar n umennuɣ n yal ass, teččur d tisergal d iɛewwiqen, ulac amdan i wumi ur 

tessasen ara lemṛaṛ, tesseɣlay, tessenker, d acu kan yal aɣelluy d tamsirt, yal tanekra d tazmert 

d wafud. 

6-Win yebɣan lehna, ur yufi later-is, win i tt-yesɛan d ayla, ur yeẓṛi azal-is 

         Lqima n cci  i t-yettessinen ḥala win i wumi ur d-iṣaḥ ara, acku yettwali-t ɣer wiaḍ, 

yeẓṛa ur as-d-iṣaḥ ara, yettlehhif ad yaweḍ ɣur-s, ur yezmir ara. D anemgal n wid i at-yesɛan 

ur ttḥulfun ara i wazal yesɛa, deg umedya wid yesɛan dderya, ɛyan deg-s, ma d wid ur nesɛi 

ara dderya, bɣan aten-id-iṣaḥ yiwen xas maɛdur, a t-qeblen akken i as-yeqqar Ccix Muḥend : 

“ Win ten-yesɛan, yerwa amdegger, win ur ten-yesɛin, yugad nger ˮ.  

7- Adrim ixeddem adrim di lebḥaṛ 

Adrim isɛa ssin n iwudam, yiwen qeṭṭiɛ, wayeḍ yeḥfa, am wakken i yella wayen ifuḥen deg-s, 

i yella wayen yelhan, imi yis-s i ttembiwilen yal iḥricen n ddunit ama d tadamsa, d tjaṛa, d 

tafellaḥt…atg. Limmer ulac lexlaṣ s tedrimt, ur xedmen ara medden, ur d-qeṭṭun ara amɛic 

nsen wala iselsa nsen, d netta i yseddayen ddunit. 

8-Lehna tif leɣna 

          Tikwal amdan yellan yethenna, yif s wacḥan n yeswiren amdan i ykesben taryalt d 

trikat, acku tawant deg wul i tettili, llan yemdanen yesɛan kan lqis n wemɛic, maɛni zhan 

faṛḥen akken qqaren : “ Amɛic yesɛa-t ula d amcic ˮ. Ass-a n wussan aɣrum ṛwan-t akk 

medden, maca lehna mačči akk imdanen id d-tṣaḥ. 

9- Adrim ur d-yettaɣ ara lehna 

Aṭas imesbaɣuren i ykesben tadrimt, maca warǧin ẓṛin talwit d liser, acku llant ddaqs n temsal 

ur yezmir ara wemdan atent-id yeqḍu s teryalt am tegmat, tayri, tadukli, ttṛebga, tezdeg n 

wul…atg. D wayen icuban ɣer waya 

10-Ivudan ur âdilen, ula d imdanen akenni 

Isbeggen-d umeskar Üadeq Ämirat deg ungal ines d akken imdanen ur âdilen ara acku 

mkul yiwen s ëëbiâa i yesâa, ma neddem-d deg umedya awadem agejdan Meryemad t-

nafdyiweti yesâan nniya deg uxeddmi-ines, tettnadi kan $ef lehna ad tt-taf deg tudert-is d 

anemgal n Alvaru i yekkan d bu texnanasin âman yidrimen allen-is. 

11-Xas ad yaweḍ ɣer yigenni ad yegrurej 

          S kra n win yelḥan s tḥila di umecwar n ddunit-is, xas ad yaweḍ ɣer tqacuct, ad yas 

wass i deg ad yettwanfeḍ ɣer lqaɛa, lekdeb wezzil lɛemṛ-is ur yettdum ara, ay akken yebɣu 

yiɣzif yiḍ, d ulaqrar ad yali wass, tidet ad teflali, ad yeccaɛceɛ nnuṛ-is. 

12- Ula d agrireb s leṣlaḥ 

Tezweǧ Maryem d Alvaro, terna tegla-d s yelli-s Kenza seg wargaz amezwaru, d acu kan 

qelben isiremen-ines, imi yuɣal ALVARU iban-d  ɣef wudem-ines aḥeqqani, yeɣli-as usadel i 

wudem, yuɣal d lwaḥc ma yeḥcer, myeɣleb tixebbac d tkarrac ay asluffu, tuɣal Maryem 

tettezzem deg yiman-is, tendem mačči d izli. 

13- Ncallah awal-iw d lmaɛna, ssuq-iw d lfayda 

Awi yufan tidyanin n Maryem id yulles umeskar deg wungal “ Ṭṭmeɛ yessexṣaṛ ṭṭbaɛ ˮ, ad 

ilint d amedya i yimeɣroyen ad yedlun fell-as, seg-s ad awin tamsirt s wazal-is ɣef wamek i 

tettɣurru tudert imdanen, ay akken tebɣiḍ ili-k ay amcum s ccum-ik, d ulaqrar ad teɣliḍ ɣef 

xenfuc yiwen wass. 

C) Anamek d twurin yenzan yellan deg ungal n Ṣadaq Ɛmirat d umedya nsen s wid yellan deg 

tmetti (Micli, Bu$ni ): 

1- Ṭṭmaɛ yessexṣar ṭṭbeɛ 

     Bu$ni:  Amdan yeëëamaâen ttaêqaren-t madden ur as-ttaken ara lqima, alad$a ma érant mesëur am 

lâebd iruêen ad yeçç wayev, akken neqqar s teqbaylit: “ëëmeâ yekkat fell-as ëëaâun” 

Micli: Ïëmeâ yessexsar ëëbiâa n umdan. 

Deg wungal-aki i teḍṛa teqṣiḍt-aki n ṭṭmeɛ, Alvaro yellan ur yeswi tigert gar yemdanen, 

ulac anwi i as-ixedmen azal ama deg twacult-is neɣ ɣer Wat tadda rt-is, acku snent akk 

yettwassen s txidas-ines, yuɣal ileḥḥu-kan waḥd-s am uderwic, ur yrfhim, ur yettyṛebba, 

yessen-kan ad isselɛeb s umeslay, xas ul-is d aberkan, ḥed ur yeɛlim yis-s imi ayen idergen 

ɣef wul, yedreg ɣef wallen. 

     Teɣli-as-d Meryem am ṣyada tabaḥḥant d-yeɣlin deg wemcum, tella tessunuɣ tilwiḥin n 

teklut ifazen mačči d kra, iɛedda Alvaro, yeḍmeɛ di cci-is, as-tṛebbi isem s leɛtab n twenza-s, 

yuɣ lḥal yufa-tt-in deg yir ḥala, akken kan teǧǧa argaz-is amezwaru, tewwi-d yelli-s Kenza 

deg yiɣil-is, amcum iɛedda ifuṛes tagnit, ad yili d zwaǧ-is, ma d lmarɣub-is aḥeqqani ḥala 

Ṛebbi i yɛalmen yis-s. 

     S wakka i yekcem izrdi atemmu, s tḥila d ifexṛuṛen, d acu kan Sidi Ṛebbi d aḥnin, yundi-as 

n lɛeslama.    

    Tawuri-s: d ëëmeâ 

Amedya : 

         • Asif i tett tiɣezza, igellu-d s tlisa, itezzi-d ɣer lḥed-is. 

         • Yegga-i baba leɣrur, yeqqar asenduq yeččuṛ, ziɣen i t-iɛemṛen d asaɣuṛ. 

         • Win ittɣeẓẓen lebṣel yettraḥ 

         • Lɣella n tmes d iɣiɣden 

2- Lhem ur d-nusi, d abrid ur d-yufi 

Bu$ni: D lâibad i at-iqublen gezmen-as abrid urâad i d-yiwiv, mi ara d-yas wayen ixuûûen 

yufa-d amdan-nni izmer-as ur t-yettêaz ara. 

Micli: Lhem yella yella yegguni amdan di tudert-ines 

     Maryem tawenza-s teɛkes, berriket am ṭlam n yiḍ, warǧin d-yecriq yiṭij ɣef wussan-is, 

yegguma ad yefrari fell-as wass am tizyiwin-is, sani tṛuḥ, teɛkes fell-as, as-tiniḍ d anwa i as-

yedɛan, s anda tewwi deɛwessu, tudert-is ṛẓaget am ilili neɣ ɛad qeḍran. 

      Teǧǧa argaz-is amezwaru Ḥakim i yellan d asekṛan, issaṛẓeg-as ddunit-is, ur ikeččem ara 

akk s axxam, as-tiniḍ ur yesɛi ara tawacult, ur d-yecqi la di tmeṭṭut-is wala di yelli-s, ur iban d 

aɛezri neɣ d ababat. Teǧǧa-t, tṛuḥ ad tnadi wayeḍ, tenwa ad taf lehna d talwit nettat d yelli-s. 

      Zrin wussan, yessemlal-itt Ṛebbi d Alvaro, i as-yessan leḥrir ɣef uzeggar, tenwa d ayen 

kfan wussan iberkanen, tban-d tafat fell-as, tagara tufa-d iman-is, tedda di tkerkas d tḥila-is, 

ala annuɣni d yimeṭṭawen i ycudden ɣur-s, gguman as-ḍelqen, s kra teṛǧa ɣer uṭemmaɛ-nni n 

Alvaro, ur tt-ufit ara, akken qqaren : “ Anda-akken i nwiɣ tafat, i yufiɣ ageffur yekkat ˮ. Deg 

yinzi wayeḍ : “ Anda-akken i ḍemɛeɣ tixsi, i nsiɣ nebla imensi ˮ. 

Tawuri-is : Lehna d talwit nnefqaden deg tudert, qlil wid i wumi d-ṣaḥen 

Amedya : 

          • Nectaq ugur aqdim 

          • Anda-aken ḍemɛeɣ tafat, i yufiɣ lehwa tekkat 

3- Lehna teṭṭilli-d, ur d-tkečem 

Bu$ni: s yimdanen icarken , akken qqaren ivudan iâedlen ur ten-ikeççem ara ubeêri  

Micli: Lehna win i as-yessnen ad d-tekcem, ma d win ur as-yessinen ara ad tu$al $ef tewwurt 

      Tudert n Maryem am terget taberkant, win d-yusan ad yesmendeg deg-s times n wurrif d 

lḥif, mi as-tenna ad teṣfu tegnawt, ad yemjamal usigna aberkan, a tt-id yeṣxeḍ s webruri, yal 

ass yegla-d s tsuqas-ines, tectaq tmaɣbunt ad tezmumeg xarsum d azmumeg, ula d yelli-s 

Kenza d ayen i tt-yewten i tt-yuɣan ula d nettat, tedda di lǧaṛṛa-s, ur tuklal. 

      Maryem sani tebɣa terwel, iḍefṛ-itt lhem, sin n yixxamen i tebna, hudden, aṭas i yṛuḥen 

seg lɛemṛ-is, ula d leqdic-ines n usunneɣ n telwiḥin n teklut, yehtuti. Tṛebba isem i Alvaro, 

yeznuzen lxedma-s ɣef yisem-ines, yewwi cciɛa deg wumur-is. Yuɣ lḥan innum tikerkas, 

yuker ula d tilwiḥin n inaẓuṛen meqren yecban AUGUSTE, yesfeḍ isem-ines, yerra isem n 

Alvaro deg umekkan-is. 

      Akka i tettandi ddunit tiqellaɛin i lɛibad-is, ur ilaq ara ad n-nwu ayen akk yettiṛṛiqen d 

dheb, allen ttɣurrunt bab nsent, ur ilaq ara ad neɛjel deg wefran-nneɣ i wiyiḍ, s kra n win 

izerben deg tikli, iɣelli. 

Tawuri-is :lhna 

Amedya : 

          • Ulac win i yferḥen, idum-as 

4- Axir win i wumi gran wussan, wala win i wumi zwaren. 

Bu$ni: Ma yella Rebbi imerka-k ad tesâeddiv lmacaqqa, menyaf  ad tesâeddiv-tt $ef teméi 

wala $er tem$er 

Micli: Ad zwaren yir ussan ad d-grin wussan nlâali axir 

     Qqaren d akken ulac ayen yettdummun di ddunit, ula d lhem kifkif, ad yas wass i deg ara 

yfak, d ayaki ara d-nelmed seg tedyant id tɛac Maryem, seg wasmi tella di Lmeṛṛuk alammi d 

asmi tunag ɣer temdint n Malga i yellan di Spenyul, deg meɣres 1981, ambaɛd mi tezzenz akk 

syaɣa-s, tegla ula s txatemt n zwaǧ-is. 

    Asmi i d-temlal tameddakelt-is Hanan, tella tḥekku-as lehmum i d-tɛac, tessifsus ɣef wul-is 

cwiṭ, temyagar-d ula amsunneɣ ameqran di ddunit i wumi qqaren Pablo Picasso, i as-yeggan 

tabɣest ad tuɣal ɣer usunneɣ n tfelwin. 

     D acu kan ur tɛeṭṭel ara, tenneqlab teswiɛt fell-as, mi temlal Alvaro, tuɣal tuder terkabt n 

lmizan daɣen, ikecm-d umcum ara icewwlen illel yersen, d netta i yuɣalen d zwaǧ-is wis sin, 

nettat tella txeddem, ma d netta iṛebba-d cciɛa akken qqaren : “ limmer yettuɣal lxir, as-yuɣal 

i wezger ˮ. 

     Ur tɛeṭṭel ara Maryem, tetkaki-d si maɣrud i tt-yewwin, tuɣa tebra-as, terna tqeddem-it ɣer 

craɛ, anda i tt-id-trebḥit. Tuɣal tɛac di temdint n Haway deg Marikan nettat d Kenza yelli-s, 

tuɣal tɛawed zwaǧ i tikelt tis krad, d acu kan taneggarut-a terbeḥ fell-as. 

Tawuri-is : Ise$ n ddunit 

Amedya : 

          • Rbeḥ laɛmar d-yesteqsa 

Nettwali-t-kan ɣer medden 

Tidi-nneɣ ncerw-itt, terɣa 

Lɣella-s d imeṭṭawen 

                              M.Lwennas 

5- Tiɣilt yekfan, ad d-tban tayeḍ 

Bu$ni: Tigi d a$ilif, mi ara d-yass u$ilif ad iruê ad d-iban wayev, alad$a ma si twacult-ik 

Micli: Lhem yekfan ad d-yernu wayev 

      Ibeddu-d umecwaṛ n wemdan seg wasmi ara d-yeffeɣ seg tɛebbuḍt n yemma-s, ad yeɣli 

acḥal n tikkal, ad yaɣ tiɣrit, ta deffir ta, syen akin ad ibedd ɣef yiḍaṛṛen-is, akkan qqaren di 

lemtel : “ Aɣelluy d leqraya, tanekra d leḥfaḍa ˮ. Ddunit d annar n ṭrad n yal ass. 

       Maryem tameɣbunt, mi ṛuḥrn ad kfun fell-as iɣeblan, din din ad zzin wiyaḍ d ameqyas, 

as-tiniḍ uran deg twenza-s, gguman as-serḥen, as-tiniḍ cudden ɣur-s am tarra. Aṭas id 

yeqqaren d akken ayen meṛṛa d-iḍeṛṛun deg ddunit d lmektub, d acu kan tanfalit-aki ilaq ad 

tenɛiwed s tiggawt, d tidet ! Asmentel yesɛa azal d ameqran deg tudert n wemdan, maca 

yezmer diɣen lmektub n wemdan ad ibeddel s wul-is d lefhama, acku ma mellul wul, zeddig 

ttexmam, mebla ccek Yellu a d-t-id-iɣit i lmend nsen, annect tebɣu, tekka-t ddunit. 

     Zwaǧ n Maryem d wergaz-is amezwaru Ḥakim wukkud ur temsefham ara, d wergaz-is wis 

sin ALVARO i as-yerran tamɛict-is d taberkant, maca mi tesɛa ul zeddigen am uẓṛef, tbeddel 

lehmum yuran ɣef twenza-s, tsemmaḥ di kullec, temsebra yid-sen, tbeddel tamurt, tṛuḥ ɣer 

Haway, alammi d-yusa wass anda tefṛeḥ, tɛac akken tebɣa.  

Tawuri-is : Uguren n ddunit ur ttfakkan ara 

Amedya : 

•A win yettnadin lehna 

Kellec yella, ma d tin ulac 

A win yugin lhem 

Kullec ulac, ma d win yella 

Z.Mulud 

•Qlil n wid yesseḥsaben 

I cci nsen teggen leqrar 

Wid-nni d wid i yfaqen 

I ddunit amek teddawar 

Ma d wid i as-yeqqaren 

Akken i d-tusa akken 

Alammi ṛẓen wacciwen nsen 

I ttxemimen ad rren aḍaṛ 

M.Lwennas 

6- Win yebɣan lehna, ur yufi later-is, win i tt-yesɛan d ayla, ur yeẓṛi azal-is 

Bu$ni: win ur nettfeûûil ara lhedra-ines akked uâdaw-is ur yettêezzib ara i uêbib-is mi ara t-

ifareq ne$ mi ara t-yeoo weêd-s 

Micli: Ma teb$iv lehna deg ufus-ik i tella 

     Di ddunit-a, aṭas i yettidiren deg wuguren s yal leṣnaf, ttnadin kan abrid n twafɣa ɣer litteɛ, 

maca llan wid yettidiren deg lehna d talwit, kullec sɛant, d acu kan ur as-teqnaɛen ara, terna 

aten-tafeḍ d nutni ara yettnadin ɣef cwal, akken i ak-qqaren : “ Yeṛwa, yexdeɛ Ṛebbi ˮ. 

      Am wakken llan ilemmasen, mi d-qḍan taɣawsa, ur ssawaḍen ara i tayeḍ, ma ččan imekli, 

imensi ur tettalḥaqen ara, d acu kan sersen iman nsen, ẓṛan mačči d ayen ara t-qeḍɛeḍ, akka i 

d tudert, mkul wa amek i as-tefka nṣib, deg tagara leqniɛa deg ulawen i tettili, tawant deg 

wallaɣ i tettili mačči deg uɛebbuḍ. 

Tawuri-is : D lehna. 

Amedya : 

         • Ttif lhem iɛeddan, wala win ad iteddun. 

          • Zemreɣ i tugdi n wass-a  

Xas ad ḥedrent tmedlin 

Hubaɣ aṭṭan n uzekka 

Mi ara kem-yexḍeb wayeḍnin 

M.Lwennas 

          • Meskud ur n-mmut, rrebḥ ur ifut 

7- Adrim ixeddem abrid di lebḥaṛ 

Bu$ni: Iberdan llan di lebêer llan deg igenni llan di tmurt, llabyuwat leêêunt lbaburat leêêun 

Micli: Iberdan llan di lebêer llan deg igenni llan di tmurt, llabyuwat leêêunt lbaburat leêêun 

      Adrim yesɛa lmizan-is deg tudert n wemdan, acku win i at-yesɛan, yezmer ad yeqḍu yal 

tiɣawsiwin i yebɣa wul-is, ama d lmakla, iselsa d wayen nniḍen, yis-sen i tzemreḍ ad tbedleḍ 

amḍiq i deg ur tertaḥeḍ ara. 

     Ayakki ad t-naf deg wungal-aki n Sadaq Ɛmirat s waṭṭas, acku awadam agejdan Maryem 

tunag acḥal n tikwal, yal tikelt ad tbeddel amḍiq i deg ur tertaḥ ara, tella niqal deg Lmerruk, 

tuɣal tunag ɣer Spenyul, syen tuɣal di tagara ɣeg tmurt n Maikan, akken qqaren deg 

teqbaylit : “ Ffeɣ ɣer beṛṛa, ad timɣureḍ ˮ. 

      Yella wanda d-yettaɣ udrim ula d tazmert imi acḥal n wid i yettaḍnen ur ttafen ar swayes 

ara xelṣen amejjay, neɣ ad awin isafaren n tujya. Nezmer ad nini ulac aḥric edg ddunit i deg 

ur yekcim ara wedrim ama d tadamsa, tadawsa, tafellaḥt, tjara…atg. 

Tawuri-is : D adrim. 

Amedya : 

• Idrimen, idrimen 

Wim i t-yesɛan mechuṛ 

Idrimen, idrimen 

Win ur t-yesɛan meḥqur 

S.Ɛazem 

8- Lehna teɣleb leɣna 

Bu$ni: Ma yella tesâiv cci keçç tcewwlev ur thennav ara ur teççiv ur tseddqev ula wumi-tt 

akken qqaren lehna tevmen le$na, akken i as-yenna deg wawal-is: leêbab agi n yiles ay uliw 

ddu weêd-k ma d Rebbi yid-k Rebbi anda teddiv yella, win ukud teddiv ad k-imlek $er laxer 

ad k-ihlek 

Micli: Lehna i d ûûeê di tudert-nne$ 

       Tikwal lehna tettas-d si zdaxel n wemdan, mi ara yessared ul-is si yir iḥulfan yecban 

ṭṭmeɛ, lexdeɛ, karuh, maḥyaf…atg. Win yesɛan tawant deg wul, yekseb kullec d ayla-s, ur 

yezmir ḥed as-yekkes, d acu kan ma yessemɣer aɛebbuḍ, ittnadi-kan ad yesseblaɛ am yezrem, 

tagara kullec ad yezzi mgal-is, qqarn s teqbaylit : “ Ayen ibezgen, yeṭṭaṛḍiq ˮ. 

       Akka i teḍṛa d Alvaro amcum, ur nesɛi leqniɛa deg wul-is, yerra-d gar wallen-is ṛṛeẓq n 

Maryem, limmer i as-yehwi, ad yidir di lehna, tilli yefka-as-d Rebbi tameṭṭut ulac am lmetl-is, 

ad yečč, ad yessager, d acu kan netta d imcewwel, seg wid yettnadin ad ishaj lebḥeṛ yersen. 

     Di tagara yeɣli ɣef uxenfuc, ayen i yezreɛ, i yemger, win yessarwaten deg tɛeǧǧaǧin, ad 

yemger tibuciḍanin, d wa i yettalas d aseqqi n taṛbut umattar, teɣli lqima-s gar medden, 

yenduder yisem-is am teṣṣeḍwa d yemceḥn lqaɛa. 

Tawuri-is : Talwit 

Amedya : 

          • Ala win i yethennan, i yertaḥen 

          • A wi d-yuqen lehna xas s wedrim 

9- L΄argent ne fait pas le bonheur (Adrim ur d-yettaɣ ara lehna) 

Bu$ni: Annect-a $ef walbaâv kan, yella yiwen yesâa adrim yefka-as lqima mi yeéra ame$bun 

ad as-imud, ad t-iâawen, iâeyyalen ma llan $ur-s ttidiren ad ten-ibud, da$en adrim-nni ad t-

iâeccer, sima yettâeccir Rebbi ad t-yettreééiq. Ma yella umdan yesâa yettzuxxu yis-s winna ad 

as-dyawi lada maçi lfayda. Akken qqaren: Lêu s wannuz Rebbi ad k-ye$nu. 

Micli: Adrim ur yetta$ ur yetta$ ûûeêêa 

      Aṭas n yemdanen i yenwan d akken d tadrimt i tt-id-iseqfen di ddunit, acku ur ẓṛin ara d 

akken llant kra n temsal di ddunit ur tezmireḍ ara atent-id-taɣeḍ am tegmat, lasel, tadukli d 

ttṛebga…atg. Amesbaɣur alammi rrant-id ukkuz n leḥyuḍ i d amek ad yetkaki i tid yecban 

timsal-aki, acku lǧib ma yeččar ad ṭṭamaɛen akk deg-k medden, ad sudunen tacḍaḍt-ik, mi id 

yesteqsa cituḥ-kan n wugur ɣer-k, ad d-tɛeddiḍ deg teswiɛt n ḍḍiq, ur d tettafeḍ ḥed ɣer tama-

k, am wakken i as-yeqqar Maɛtb LwennaS deg wawal-is : “ Win ur tent-njaṛṛeb di lawan, ma 

yḥuzat cit n usennan, as-yini d laɛǧeb id yerzan ˮ. 

      ALBARO deg yiwet akken n teswiɛt, iwehha-as-d ṣidi Ṛebbi d akken yewweḍ ɣer 

tqacuct, makken llant ttnuzent telwiḥin n tmeṭṭut-is MARYEM, ifat israḥ adrim, iččuṛ lǧib, 

yenwa as-tdum, d ayen yeffeɣ ɣer wegni n liser, di tagara yemmut d awḥid edg yiwet n tegzirt 

ibaɛden ɣef yemdanen, ulac ula d win ara t-imeḍlen, immut am uyeddi di ttelt n lxali, ihi 

inefɛ-it udrim-nni akk id yejmaɛ ? ḥala ayen iɛeddan ifut, sragten am waḍu. 

Tawuri-is : Lsas n tudert 

Amedya : 

• Lehna tif leɣna 

• Ur ifur, ur iseqqa 

Seksu n lɛali  

Deg wexxam n umeṛkanti 

10- Iḍuḍan ur ɛdilen ara, ula d imdanen akkeni 

Bu$ni: Taâebbuvt-im ad am-dtefk dderya mxallafet, yella uênin, yella uqaâfur. 

Micli: Yella wanda âedlen, yella wanda ur âdilen ara, anda akka win yesâan laâqel ilhan 

yerzen dagi ad tili tegmat. 

Deg wungal-aki n ṢadaqƐmirat nufa-d krad n wannawen n yemdanen i yellan : 

1- Annaw amezwaru 

        Wid tɣur ddunit serḥen i ṭṭbel deg waman, d wid ur nettaṭṭaf ara cḥani deg wul nsen, 

akken tebɣu tewwet-iten ddunit, akken yebɣu ɣurren-ten yemcumen, ad ɣlin, ad kren, ad 

ttwaregmen, ad semɛuẓgen, ad ttwaḥeqren, ad ṣebren…atg, seg wakken ulawen nsen mellulit, 

warǧin ɣlin am Maryem d yelli-s Kenza d ttemdakelt-is Ḥanan, maryem i yzewǧen Maryem 

aked sin imexlal, warǧin teɣli, diɣen Kenza i yebɣun tesɛedda-t d yemma-s ur tefcil ara, terna 

tezga tettak-as afud i yemma-s, ula d Ḥanan i yellan d taḥbibt n Maryem si zzik, i yebɣun 

sbeɛden-tent wussan, taddukli nsent teqqim tṛeṣṣa am tgersa deg wakal. Taki d yiwet n temsirt 

i yimeɣriyen d akken amdan aseɛdi ur tettbeddilen ara yemcumen. 

2- Annaw wis sin 

          Llan yemdanen imcumen, tezdeɣ teḥṛaymit d lexdaɛ, yeṭṭamaɛen deg wayla n wiyiḍ, 

yettnadin ad sekren uguren d imenɣan, ak-ssedhun s yiles ḥlawen, syen ak-fken tiyita deffir 

waɛrur, ak-ṣnefḍasen s leslaḥ-nni i asen-tefkiḍ, ad ssekren cṛaɛ deg wayla-k, terna ad 

tessusmeḍ, awal ur ak-id-yettali, akken tent-ixeddem Alvaro, am wakken llan wid ittwalin 

ccum n yemcumen, terna ttekkayen deg-s am Aldo i yɛawnen aṭas Alvaro deg tenzawt n 

telwiḥin-ines, blama yetwekked n waglan-tent, tikwal ttnaɣen ula n wagarasen, akken qqaren : 

“ Tufa tqabact afus-is ˮ. 

3- Annaw wis krad 

       Am wakken llan daɣen yemdanen imsaɛfen, i yessukusen imeɣban, ssenqaren timandayin 

n yemcumen, akken i ak-qqaren : “ Kul amcum uesɛa ddeb-is ˮ. Akken d-yefka Ṛebbi 

imesbaṭliyen, id yefka imawlan n lḥaq, id yesseḍharen tidet, am jijmat n craɛ akked 

ibugaṭuten, id yettarran lḥeq ɣer yimawlan-is, widak ur tesɛiḍ aḍḍu i ten-itthuzzun, lhan di 

lxedma nsen ur kkaten ur ttewwaten, akken yeqqar lemtel : 

Ur ɛucreɣ s nfeɛ, ur ddukleɣ s ṭṭmeɛ 

Ur ɛuhdeɣ s lexdeɛ, ala tidet ma temneɛ 

Zzik mi tella neyya, aḥayek yeddal meyya 

Tawuri-is : Yal yiwen s teqbaylit-is 

Amedya : 

          • Ulac win izegren assif ur yellixs ara 

          • Ulac axxam i yɣunza lhem 

          • Ulac ṭṭejra ur ihuz waḍu. 

11- xas ad yaweḍ ɣer yigenni ad yegrurej 

Bu$ni: Ad iruê umdan ad yali ad d-ye$li. Yenna-as deg wawal-is: Wallah ur tt-ncud ur tt-

nefsi, ay ul thenni eçç lmektub teqqimev, tamâict-ik tella s$ur sidi Rebbi ixleq-itt uqbel ad t-

lalev 

Micli: Talqimt ur nektib ad te$li seg yimi-k 

      Bnadem i yebnan tudert-is ɣef leɣder n wiyiḍ, ikeččmen yal timkeččmin ur nlaq ara, 

tafellaḥt-is ḥala tiḥila d tnexsas, ur tesɛiḍ sani ara yaweḍ, i yebɣun tesɣezf-as ddunit amrar, d 

ˮtfawtin, yeḍmeɛ di tagara ad yessali aceṭṭiḍ ara yeṣṛen lexdayem-is, tagara iselsa id yessuli s 

tḥila, kemlen ɛerran-t akter n zzik. 

Tawuri-is : Tidet akked nniya 

Amedya : 

          • Talqimt ur nektib, seg yimi id tɣelli 

          • Awin i wumi yeshel walluy 

Ḥader iman-ik deg trusi 

Ccix Muḥend 

12- Ula d agrireb s leṣlaḥ 

Bu$ni: Yella ubrid yella lkaf, ma truêev $er ubrid n lkaf ad tegrirbev, maâna ma telêiv deg 

ubrid yelhan ad temkerfifev ad te$liv ad tekkrev. Agrireb ur yesâi ala leûlaê ma tegrarbev, ma 

tmenâev si lmut ad terréev. 

Micli: Kulci s lmektub, êaca ma te$liv ara tekkrev. 

     Yal lḥif ara d-yesɛeddi wemdan deg tudert-is, yettuɣal d tamsirt ara yelmed deg uɣerbaz n 

ddunit, akken qqaren : “ D lmaḥna id yeskarayen irgazen ˮ. Deg wungal-aki lmeḥna akk i 

tesɛedda Maryem d yelli-s Kenza, yeslemd-as aṭas n temsirin i wakken ad tuɣal ad tettkal ɣef 

yiman-is deg ddunit, ur tesɛiḍ acu i tt-yerran ad terr iman-is di leḥris, war tuklal. 

      Win yebɣan ad yeffeɣ seg tudert-nneɣ, tawwurt tessufuɣ alɣem, ma d win yebɣan ad 

yeqqim yid-nneɣ, ilaq xarsum aɣ-yefk lehna d talwit, wamma leḥbab ddunit teɛmeṛ, win i ak-

yeǧǧan a yul, ad tafeḍ ɛecra xir-is, ur ilaq ara ad nerr iman-nneɣ di cwal akken i as-yeqqar 

Maɛtub Lwennas deg wawal-is : “ Win yesdergen iman-is deg tizi n leḥṛis, iɛemmed neɣ 

ittekka ˮ. Ayen akk ara nidir deg ddunit d affus-nneɣ i t-id-yessasen. 

Tawuri : Seg wammus i d-tekka tezdeg 

Amedya : 

          • Ɣellu d leqraya, tanekra d leḥfaḍa 

M.Lwennas 

          • Ur yettuɣal ḥed d lwali, alammi yečča qeḍran d ilili 

Ccix Muḥend 

13- Ncallah awal-iw d lmaɛna, ssuq-iw d lfayda 

Bu$ni: Amdan yeëëfen imi-s d win yettaooan awal-is alamma âziz $ef madden iwakken ad t-

id-yini 

Micli: Amdan yeëëfen imi-s d win yettaooan awal-is alamma âziz $ef madden iwakken ad t-id-

yini 

Ṣadeq Ɛmirat yebɣa ad yejbed lweha n yimeɣriyen seg yinzi-aki, maḥsub ayen akk id yulles n 

tedyanin di tudert n twadamt tagejdant Maryem, llan yiznan i yellan deffir nsen, imi ayen 

yeḍṛan d Maryem, yezmer ad yeḍṛu akked yal amdan, aladɣa wid yesɛan neyya,  aṭas n 

yemcummen ara yɛerḍen ad slaɛben yissen yecban Alvaro, acku ddunit teččur d wid 

yeṭṭamaɛen ṛṛezq n wiyiḍ, aṭas i yebɣan ad ṣegden s iɣimi, wiyaḍ ad ttɛettiben, nutnu ad 

ttɣelliten leɛtab nsen. 

      Si tama nniḍen ameskar n wungal, yebɣa aɣ-d-yessenɛet lǧahd i tesɛa tebɣest di tudert n 

wemdan, d nettat i yɣeṭlen akk iɛewwiqen, acku Maryem ayen akk yeḍṛan yid-s, ur tt-issefcel 

ara, tezga tettṛebbi afud i yiman-is. Tin yernan ɣur-s yesneɛtaɣ-d leḥbab n ṣṣaḥ i ylaq ad 

yekseb wemdan s idisan-is am Ḥanan i ybedden ɣer tama n temdakkelt-is Maryem akken 

yebɣu msebɛadent, ur tbeddel ara fell-as, akken tella i tt-mazal, tufa-tt akk di tegnatin n ḍiq. 

Tawuri-is : Tamussni 

Amedya : 

          • Awi yufan aɛenqiq-is am win n welɣem, ur d-yessalay awal alammi yewqem 

          • Win yesɛan iles, medden akk ines. 

          • Iles aḥlawan iteṭṭeḍ tasedda. 

D) Tulmisin n yenzi 

-  Inzan beddun s yinnawen n tazwara id iteddun : Akken qqaren, yella di lemtel, akken id 

nnan, akka i t-id-ǧǧan wat zzik, akken qqaren zzik. 

- Yebna ɣef yiwet n tefyirt neɣ ugar. 

- Azal ameqran seg yinzan ittfakka s tmeɣrut. 

- Yebna s tutlayt tafessast, fehmen akk medden. 

- Yesseqdac amawal aqbur n yemɣaren. 

- Aserwes n talɣiwin timensayin 

 Amedya: 

-Ttif win i wumi gran wussan, wala win i umi zwaren. 

- Ttilint deg-s tugniwin n uɣanib yecban aserwes, aknawen, inemgalen…atg. 

- Yettmaslay ɣef yal isental n tudert yecban tayri, laṣel, ansayen, lḥif…atg 

- Yettas-d s wudem usris neɣ arusrid. 

- Sseqdacent s waṭṭas imusnawen, imedyazen d imjarben n tmetti. 

Tagrayt 

Deg weḥric-aki wis sin nxedm-d agzul amatu i wungal n Sadeq Ɛmirat “ Ṭṭmeɛ yessexṣaṛ 

ṭṭbaɛ ˮ, nefka i yal azwel azal-is, neɣra isebtaren-ines s telqey, neḥṣa amek d-tella tudert n 

iwudam igejdanen Maryem d Alvaro, d yiwudam imezyanen yesɛan kan tiram timecṭaḥ 

yecban Kenza, Ḥanan, Aldo, Gustave, Rosa…atg. 

       Am wakken d-nexdem tabadut ɣef wungal sumata, nessegza-d d acu id anamek-ines, d 

wacu d-nnan imusnawen n teqbaylit fell-as, syen akin nuls-d cwiṭ ɣef umezruy n wungal 

aqbayli, melmi id yebda, nefka-d diɣ imedyaten ɣef imyura imenza i yuran ungalen n 

teqbaylit, d yiseggasen i deg id ssazergen idlisen nsen. 

      Tin yernan ɣur-s, negga-d taṣleḍt tamatut i yenzan akk i yesseqdec umeskar deg udlis-

ines, imi tazrawt-nneɣ tella-d ɣef usentel n yinzan, azal n merraw d krad 13 n lemtul id 

nessegza s telqey, nesbegn-d izen i yebɣa ad yessiweḍ umeskar yis-sen i yimeɣriyen, am 

wakken i nesserwes yal inzi s wiyaḍ, imi tutlayt taqbaylit d tamesbaɣurt n tewsatin-aki 

timeẓyanin, yal tamsalt deg tudert ad tafeḍ tesɛa taḥawact n yenzan i tt-id-yelhan. 

       Nesfahm-d deg weḥric-aki wis sin amgiren yellan gar yinzan, innan, lemɛun d lemtul, 

acku aṭas i yessexlaḍen gar-asen, nwekd-d amgired yellan deg-sen s wayen d-nnan 

imusnawen n tutlayt taqbaylit. 

       Di tagara nexdem tawuri id yeqsed yal inzi i yellan deg wungal n “ Ṭṭmeɛ yessexṣaṛ 

ṭṭbeɛˮ, nesbegn-d diɣ inumak nsen, s usenned ɣer tullisin i yellan deg wungal n Üadeq Ɛmirat. 

Nseqf-ad diɣ tazrawt-aki s tulmisin i yesɛa yenzi d wamek a d-tnaɛqel ger tewsatin nniḍen, s 

wakka id nessuli agemmir-aki n tagara n turagt-nneɣ. 

  Deg leqdic-aki-nneɣ nessuli-d tazrawt ɣef yenzan i yesseqdec umeskar Sadaq Ɛmirat deg 

wungal i wumi i ysemma “ Ṭṭmeɛ yessexṣaṛ ṭṭbeɛ ˮ, anda i yeṣṣemres azal n merraw d krad 

(13) n yinzan i tullisin d-yules deg wungal-ines. 

         Di tazwara nerra-d tiririt ɣef usestan : D acut yenzi ? Nenna-d d akken inzi d yiwet n 

tewsit seg tewsatin n tsekla taqbaylit tamensay, talɣa-ines d tin wezzilen, nezmer ad t-naf 

yusa-d deg yiwen waffir neɣ ugar, yettfakka s tmeɣrut. 

        Syen ɣer-s nessegza-d acu id amgared yellan ger krad n yismawen-aki : Inzan, innan, 

lemtul, d lemɛun, imi inzan nugem-iten-id seg tsekla tamensayt n leqbayel, ttɛawaden-ten-id 

seg yimi ɣer umeẓẓuɣ maca ur tesɛiḍ win yeẓṛan anwi i ten-id-yennan, d ayen ixulfen innan 

imi d isem nsen id awal nsen d innan, neḥṣa anwi i ten-id-yennan, ma d lemtul d lemɛun d sin 

wawalen ijenṭaḍen id yekkan seg tutlayt taɛrabt. 

         Am wakken id nerra tiririt ɣef wansi id ttekken yinzan-aki ? Nesbegn-d deg ahil-nneɣ 

tiliwa ansi id nettagem inzan d yennan, akken neḥṣa timetti taqbaylit tessen ad tsider s webrid 

n umeslay ayen id yufraren n tiktiwin n lɛali i lebda, andi tettarran tikwal tidyanin yeḍṛan, 

timucuha, tamedyazt, timseɛreq d inzan i wakken ad ṛeṣṣin ad qqimen deg cfawat, imi inzan 

ttmeslayen yis-sen deg tudert nsen n yal ass, ma ten-id-ttɛawaden-akken, ttaḥfaḍen-ten, 

ittjarrid-itrn wallaɣ. 

      Nemmeslay-d diɣen s telqey ɣef wazal ameqran i yekseb yenzi deg tmetti taqbaylit ama 

deg uselmed d usaki n werrac imecṭaḥ i wakken ad ḥarcen di tmeddurt nsen, diɣen ad fazen 

deg leqraya nsen, imi inzan sɛan azal d ameqran deg usnerni n ussugen ɣer yimecṭaḥ imi 

akken neḥṣa seg usuggen i la d-ttnulfun ttawilat atraren aladɣa deg tallit-aki-nneɣ. Inzi ur 

yeḥbis ara ccan-ines daki-kan imi yenfeɛ ameqran d umezyan acku yettwellih wid iḍaɛen, 

yettweṣṣi imdanen amek ara qqazmen yal tamsalt n ddunit nsen acku yugm-d seg ttjaṛib n wid 

i aɣ-yezwaren, am wakken yettṛebbi tisutiwin, yesɣaray imdanen cṭaṛa dlefhama, yettak 

timsirin ɣef yal isental yerzan ddunit yecban : lqima n tegmat, teṛẓeg n lexdaɛ, yettṛeṣṣi tayri 

ama n twennaḍt neɣ n ugama neɣ n yemdanen…atg. 

        Tin yernan ɣur-s nefka-d tulmisin i yekseb inzi seg tama n umawal ushil, afessas i 

yettilin deg-s imi ilaq ad yili inzi d win gzan akk lɛama n lɣaci, yewwi-d diɣen ad ifak s 

tmeɣrut am usefru amecṭuḥ i wakken ad yishil, ad tḥefḍ-it tmetti. Yettas-d tikwal deg yiwen 

waffir neɣ ugar, ɣef laḥsab n usentel id yewwi wawal deg-s, am wakken ilaq ad yesɛu anamek 

d twuri d yizen i ynefɛen timetti di yal tallit 



Tagrayt tamatut 

 

 

42 

      Awal ɣef usentel n yenzan mačči d nukkenti ad t-id-ifakken acku d timidiwin n yenzan id 

ǧǧan lejdud, bexlaf wid ad yettnulfun, mkul wa d acu n usentel id yewwi deg yicuḍaḍ n 

ubernus-is, mkul wa acu n yizen i yebɣa ad yazen d unamek i yellan deffir-s, i yebɣa ad 

yeṣṣiweḍ. Xas ad n-xeddem tizrawin fell-asen deg yiḍ deg wass, ur neṣṣawaḍ ara ad t-nelḥeq. 

Rnu ɣur-s yal tamnaḍt deg temnaḍin n leqbayel inzan sseqdacen deg ususru, mačči d wid ara 

t-afeḍ deg temnaḍt ara d-temmagreḍ di tayeḍ, ula deg umawal, yezmer a d-tafeḍ yiwen n 

yenzi yemgarad amek i t-id-qqaren seg taddart ɣer tayeḍ, seg udrum ɣer wayeḍ.  

